洛阳玄奘寺导游词
金陵城垣东麓，练湖烟水之滨，有故丘曰九华山。其间供奉大唐三藏法师骨殖所在，名玄奘寺。
山门屑小简拙，别有松柏掩映，颇具古意。越山门拾阶而上者百十步可见佛殿，檀香馥郁，禅音婷袅，得无感触?寺因道显，纵非庙堂连宇，紫厦金阁，自是法相庄严，肃然起敬。焚香礼拜，叩三宝沐慈悲，余亦浊世痴男子耳。
过斋堂客堂，左侧小径可通罗汉洞、地藏殿，右则疏木修竹成荫，或谓“放生池”。迎面岩阶壁立，一上再上，直达舍利骨塔。已登临，塔檐零落，衰草层生，远山如在，流云似卷，虽无悲秋之感，犹觉怀抱难倾。
西向钟亭，栈道危栏，崖高不过数仞，凛然心有余悸，因山势无曲折回旋，只取其直之故也。料来世事亦如此，至险者，箭弦已发，退无可退。
据亭而坐，扬目能观钟阜晴岚，垂首得见台城夕树。至于练湖之内，翠波菱舟，画桥长堤，纤毫皆在眼底。有伊人尝欲得金陵真山水，恨当日未暇同游。
临去，蒙释传真师赐余《药师光王佛本愿经》、《观音经》、《地藏经》数册，余欲献功德若干，师笑曰：“吾为传真，岂为布施，几册经文不舍，何求无上之法?”
师言如棒喝，当戒贪与痴。
